
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য ఫి ఇ సి.
আত্মরক্ষার জন্য ঘনদলে সন্নিবিষ্ট হ’তে লাগলো, ছোট ছোট রাজ্যের স্মৃষ্টি হ’তে লাগলো।
দেবতারা ধান চাল খায়, সুসভ্য অবস্থা, গ্রাম নগর উদ্যানে বাস, পরিধান— বোন কাপড় ; আর অস্থরদের পাহাড় পর্বত মরুভূমি বা সমুদ্রতটে বাস ; আহার বন্য জানোয়ার, বন্য ফলমূল, পরিধান ছাল ; আর [ আহার ] বুনো জিনিস বা ভেড়া ছাগল গরু, দেবতাদের কাছ থেকে বিনিময়ে যা ধানচাল । দেবতার শরীর শ্রম সইতে পারে না, দুর্বল। অসুরের শরীর উপবাস, কৃচ্ছ, কষ্ট-সহনে বিলক্ষণ পটু।
অমুরের আহারাভাব হলেই দল বেঁধে পাহাড় হ’তে, সমুদ্রকুল হতে গ্রাম নগর লুঠতে এল। কখনও বা ধনধান্তের লোভে দেবতাদের আক্রমণ করতে লাগলো। দেবতারা বহুজন একত্র না হ’তে পারলেই অসুরের হাতে মৃত্যু ; আর দেবতার বুদ্ধি প্রবল হয়ে নানাপ্রকার যন্ত্রতন্ত্র নির্মাণ করতে লাগলো। ব্রহ্মাস্ত্র, গরুড়াস্ত্র, বৈষ্ণবাস্ত্র, শৈবাস্ত্র—সব দেবতাদের ; অস্বরের সাধারণ অস্ত্র, কিন্তু গায়ে বিষম বল। বারংবার অস্থর দেবতাদের হারিয়ে দেয়, কিন্তু অস্থর সভ্য হ’তে জানে না, চাষবাস করতে পারে না, বুদ্ধি চালাতে জানে না । বিজয়ী অসুর যদি বিজিত দেবতাদের স্বর্গে রাজ্য করতে চায় তো সে কিছুদিনের মধ্যে দেবতাদের বুদ্ধিকৌশলে দেবতাদের দাস হয়ে পড়ে থাকে। নতুবা অস্থর লুঠ ক’রে সরে আপনার স্থানে যায়। দেবতারা যখন একত্রিত হয়ে অসুরদের তাড়ায়, তখন হয় তাদের সমুদ্রমধ্যে তাড়ায়, না হয় পাহাড়ে, না হয় জঙ্গলে তাড়িয়ে দেয় । ক্রমে দু-দিকেই দল বাড়তে লাগলো, লক্ষ লক্ষ দেবতা একত্ৰ হ’তে লাগলো, লক্ষ লক্ষ অস্থর একত্র হতে লাগলো। মহাসংঘর্ষ, মেশামেশি, জেতাজিতি চলতে লাগলো।
এ সব রকমের মানুষ মিলেমিশে বর্তমান সমাজ, বর্তমান প্রথাসকলের স্বষ্টি হতে লাগলো, নানা রকমে নূতন ভাবের স্বষ্টি হ’তে লাগলো, নানা বিদ্যার আলোচনা চললো। একদল লোক ভোগোপযোগী বস্তু তুৈয়ার করতে লাগলো—হাত দিয়ে বা বুদ্ধি করে। একদল সেই সব ভোগ্যদ্রব্য রক্ষা করতে লাগলে । সকলে মিলে সেই সব বিনিময় করতে লাগলো, আর
দেবতা ও অস্থর এখানে গীতার ১৬শ অধ্যায়ে বণিত দৈনী ও আস্থর সম্পদের প্রাধান্তযুক্ত মানব ( জাতি) সম্বন্ধে ব্যবহৃত ।

